Хөрмәтле иптәшләр!

    Бүген, ягъни 15 февраль көнне Яңа Тинчәле авылы советының отчет җыены чакырылган иде. Җыелышны башлау өчен кеше саны җитәрлек. Нинди тәкъдимнәр бар?                                                                                

    Кем дә кем шушу тәкъдимне үтсен дигән иптәш, тавыш бирүегезне сорыйм.                                             

Каршылар юк. 
Бер тавыштан кабул ителде. 
Җыелышны алып бару өчен президиум сайларга кирәк. Әгәр мөмкин булса, рөхсәт итегез трибунада күрсәтелгән. 

1. Тухфатуллов М.Ш.

2. Мифтяхетдинов Р.В.

3. Мифтахетдинова Л.Ш.  

4. Гайзатуллина Г.А.

5. Шайхаттаров И.Х.

Тавышка куя. Чакырылыш кунаклары исемлеген уку. Җыелышка түбәндәге көн тәртибе кабул ителә:

1. Отчет белән Яңа Тинчәле авыл башлыгы Тухфатуллов М.Ш.

2. Яңа Тинчәле авылы мәктәп директоры Гайзатуллина Г.А. чыгышы.

3. Мәдәният йорты директоры Шайхаттаров И.Х. 

4. Яңа Тинчәле ФАП бүлеге мөдире Вәлиева Ф.Ш.

5. Участковый чыгышы.

6. ООО “Тинчәле” хуҗалык җитәкчесе Мифтяхетдинов Р.В. 

7. Районнан килүче җитәкчеләр чыгышы.

Көн тәртибен расларга. Тавышка кую.

1. 2012 нче ел өчен Яңа Тинчәле авылы башлыгы отчеты.

       Хөрмәтле иптәшләр, чакырылган кунаклар без бүген Яңа Тинчәле авылы советының отчет җыелышына җыелдык.

     Үзенең шатлыклы уңышлары, хәсрәт-авырлыклары белән 2012 нче ел узып китте. Шуңа кәрә отчетта кыскача гына эшләнгән эшләр, җитешмәгән җирләрне алдагы бурычларны билгеләп үтәсе иде бүген. Яңа Тинчәле авылы җирлегенә ике авыл кереп шулардан бер урта мәктәп, бер ФАП, бер СДК, бер китапханә, музей, почта, сигез шәхси кибет эшләп килә. Отчет дәвамында һәрбер учреждение үз отчетын үзе бирә, шуңа күрә мин аларга анализ биреп тормыйм. Таблица №1 дәге саннар буенча авылда халыкның кимүен күрәбез, терлек саны әз генә арту ягында. Халыкның кимүе балалар бик аз тууы укып бетереп бездән китеп бетүе сәбәп булып тора. Шулай ук, авылда олылар саны арта бара, бу инде үлемнең күбәюенә китерә. 2012 нче елда ундүрт кеше үлде. Быел бер ел башыннан алты авылдашыбыз безнең арадан китте. Терлек саны әзрәк артса да, йортларда сыерлар кими, ә арту ике һәм аннан да күбрәк сыерлар асраучылар арасында гына арта. Терлек асрау олы кешегә җиңел түгел әлбәттә. Ләкин саулыгы булган кеше терлек тота ала. Пайга азыклар каралган күләмдә бирелде, печән, салам, иген бар да бирелде. Торышкан кешегә җәй көне дә азык әзерләргә мөмкинчелек бар. Терлекчелек продукциясен үзебез кулланганнан калганын сату мөмкинчелеге бар. Сөт сатудан гына  авыл халкына 3 млн. 300 мең сум акча кергән, әле монда  базарда һәм авылда сату кермәгән. Сөт җитештерү 618 т., Буага сатылган 412 т., авылда һәм базарда 115 т.Шул сатылган сэттэн хужалыкларга 4млн.500мен сум акча кергэн.Ел эйлэнэсенэ 74 т.тэрле ит сатылып  16млн.280 мен сум акча кергэн. Шуның өстенә зур күләмдә ит җитештерүдән һәм сатудан халыкның тормыш мөмкинлекләре тагын да югарырак күтәрелергә ярдәм итә. Алда да шулай дәвам итеп сөт, итнең бәяләре артып китсә халыкка әлбәттә яхшырак булыр иде.

      Авыл советы үзенең эшчәнлеген үзенең финанс документы бюджет нигезендә алып бара. Үткән 2012 нче ел бюджетына күз салсак, анда түбәндәге саннар бирелгән. Таблица №2.

     Доход барлыгы 2 млн. 303 мең булып, шуның 1,572 мең сумы хөкүмәт тарафыннан бирелгән дотация. Калган 731 меңе төрле налоглардан кергән акча. Налог өлеше бюджетның  өчтән берен генә алып тора. Налогларда безгә түбәндәгечә керә: 

НДФЛ -10%

Җир налогы-100%

Имущество- 100%

ЕСХН- 50%

Җир арендалау -50 %

     Саннарда күренгәнчә иң зур, иә күп керә торган налогның 10% гына бездә кала, ә элек 100% белән кала иде. Әгәр НДФЛ 100% белән калган булса, бер нинди дә дотациякирәкмәс иде. Үткән ел налоглар белән бие авыр булды, чөнки Буада налоговый бетерелеп Зеленодолга күчерелде. Бик буталган булгач, налог җыюга безне дә куштылар. Авыл советы бу өлкәдә хәлдән килгәнчә эшләде, тик шулай да буталчыклыклар күп, үлгән кешеләргә налог килә, бик күп йортлар буш, үзләре юк, налог килә менә шуннан аңлашылмаучанлыклар килеп чыга да инде. Хәзерге вакытта недоемка белән эшлибез һәм бу өлкәдә тәртип салыныр дип ошанып калабыз.

      Алда әйтеп үткәнемчә учреждениеләр башлыклары үзләре отчет бирәләр. Малый Боерган -Яңа Тинчәле юлы копиталь ремонтланды юл бик беткән иде.

Бу юл 130 млн. сумга  төште авыл халкы исеменнән республика һәм район җитәкчеләренә олы рәхмәтебезне җиткерәсе килә бүген шулай ук авыл өчендә асфольтларда вак ремонт үткәрелде. Юлларны елда ясап тормасак әгәр үзебез сакламасак аеруча авыл урамннарын ул безгә күпкә чыдамаячак.

Авылны тагын элекке хәленә төшерүебез бар. Яз көз көннәре авыр техника белән йөрүне тоюны конкрет бер сүзсез үтәргә кирәк. Эшләрегезне юл булганда эшләп калыгыз. Иптәшләр бу ел 2013ел экология елы дип игълан ителде. Кешелек дөньясы үзенең эшчәнлеге белән җир йөзендә төрле катастрофалар китереп чыгара.Үзен үзе юк итүгә таба бара. Без дә үзебез моңа ярдәм итәбез.тиешсез җиргә чүп түгү сулыкларны пычрату каты көнкүреш калдыклар полигонын тиешсез чүп түгү яз көз көннәрне чүп чар яндыру болар барда табигатькә каршы үзебезгә каршы эшләнә торган гамәлләр. Бу кимчелекләргә аяусыз көрәш алып барачакбыз аеруча агымдагы елда.Урамнарда кирле кирәкмәгән әйберләр, техника тоту, чебешкә казга оялар ясау быел булмаска тиеш, чөнки  үзегез дә сизгәнсездер инде кар астыннан әйберләрне алдыра башладылар һәм бу эш ел әйләнәсе дәвам итәчәк. Үзегез белеп җыйсагыз яхшырак булыр чөнки килеп әйткәч оятта була, штрафта түләргә туры килә. Шулай ук урамнарга елга буйларына агач утыртуны дәвам итеп ел саен куак утыртабыз. Утыртабыз да онытабыз куакны башта карарга кирәген онытабыз . Тагын иң зур бәла булып чүп үләне тора.Шулкадәр ялкауландык йорт яннарыбызга чыкмый да башладык. Бу бит беренчедән матурлык өчен булса икенчедән янгын куркынычын саклау өчен мөһим чара булып тора. Буш йортлар янында чүп үләне  аеруча да күп була Тирә күршеләр үзләренең 15мин вакытларын җәләмичә шуны чапса  кешегәдә үзенә дә яхшы булыр иде. Алла сакласын урамнан узучы машинадан да ут кабып китәргә мөмкин бит. Ә җәй көннәрендә шәһәрдән кайткан күпме бала була. 

       Тагын бер проблема зиратларны чистарту бу эшкә  ил белән алынсаң , бик тиз тәртипкә салыныр иде. Күпме генә чакырсак та 5-6 кеше генә килә. Зират мәңгелек йортыбыз. “Үлгәннәрнең каберен бел” дип юкка гына язмаганнардыр. Үзенең ата-анасының каберен елына бер чистартмаган кешеләр бар, ә кемдер ераклардан кайтып, чистартып буяп китә. Эш күп дигән сүз дөрес түгел, дөнья мәшәкате бетми ул, ахирәтне дә уйларга кирәк. Әйдәгез әле бу язны бик яхшы итеп зиратларны чистартыйк, читтәге авылдашларга да хәбәр итик. Мәрхүмнәрне искә алу көне булсын. Сабантуйга гына җыелырга димәгән. Минем сезгә шундый бер тәкъдимем бар авылыбызның матурлыгын, чисталыгын булдыру йөзеннән иң чиста, иң төзек йорт, иң чиста урам конкурсы оештыру һәм аңа йомгакны халык алдында сабантуенда игълани итү. Бу эшләрдә культура хезмәткәрләре, мәктәп һәм башка учреждение эшчеләре башлап йөрергә тиеш. Алайса без яннан карап критика биреп торырга гына өйрәнгән. Клубларның эшен тагын да җанландырасы бар. Безнең китапханәче дә статист булып китап алды дип язып утыручы гына булмаска, шул ук зданиедә булган музейның идәнгә ауган экспонатын торгызып бастырырга була бит. Аны бит шул авыл кешеләре юктан җыйган, юктан бар ясаган шуны онытмаска кирәк. 
      2012 нче савым терлегенең баш санын саклап калу өчен хөкүмәтебез тарафыннан һәр сыер башына 680 сумнан дүрт  ай (апрель, май, июнь, июль) айларына субсидия бирелде. Бездә 160 сыер булып дүрт айга барлыгы 435 мең. 880 сум акча бирелде. Бу сыер санын киметмәүгә җитди этәргеч ясады.

   ЛПХ кредиты алу дәвам итә, үткән ел терлек абзарларын төзәтүгә, төзүгә, терлеккә, авыл хуҗалы машинасы алуга 9 ЛПХ кредиты алынды. Авыл советы үзенең эшчэнлеген авыл советы депутатларына таянып башкара 2012 елда 9 авыл советы утырышы үткәрелде, анда 13 көн тәртибе тикшерелде. Протоколлар һәм карарлар прокуратура, администрация һәм райфога бирелә бара. 
    Ел әйләнәсендә халыкка 475 төрле белешмәләр бирелде. 615 кеше телдән мөрәҗәгать итте. Шулай ук 19 төрле нотариаль хезәмәт күрсәтелде, бу: доверенность, завещание һ.б. Авыл советы үзенә тапшырылган эшне намус белән үтәп бара, хәлдән килгәнчә һәр кешегә закон нигезендә ярдәм итәргә торышабыз. Тик шулай да, үзегез беләсез күп нәрсә үзәкләштерелгән, һәрбер кешенең данныйлары компьютерда. Тора бара кәгазъдәге документлар бетә барыр дип көтелә. 

    Бүгенге җыелыштан файдаланып район җитәкчеләренә ике үтенечем бар.

1. Яңа Чынлы белән Яңа Тинчәле  арасында юлны ремонтлау (плотина өстен дә кертеп).
2. Яңа Тинчәле Һәм Яңа Чынлы авылларында  биек булып үскән агачлар

Барсы да утка газга зур авария китереп чыгара торганнар. Шул куакларны кисүдә ярдәм итүегезне сорар идем . агачларны үзебез кисү мөмкин түгел.

Аларның саны да 40 җитә.

Алдагы бурычлар:

1. Авылларыбызның экологик хәлен яхшырту ,урамнарның чисталыгын ,

Полигоннарның дөрес тутырылышын булдыру , йорт һәм каралты кураларның төзеклеген матурлыгын булдыру.

2. Хуҗалыкларда терлек санын арттыру өстендә эшләү.

Азык хәзерләү өчен мөмкинлекләр булдыру,көтүлекләрдә терлекләргә уңайлыклар тудыру.

3. Гражданнарга льготалы кредитлар алырга булышу.
4. Яшьләрнең ялын оештыру, аларны спортка тарту.

5. Авыл халкының ялын оештыру, милли бәйрәмнәр һәм башка мероприятиеләр тагында оешканрак милли төстә оештыру.

6. Өлкәннәнең парлашып яшәешен җиңеләйтү өчен булган барлык мөмкинлекләрдән файдаланырга.                                                                          

